
ጽንዓት ኣደና  ሃጅር ！. . .  " 

 ከመይ ኢልካ ኣብዚ ሰብ ዘይብሉ ጻምእ ጸምጸም በረኻ （ምድሪ ማካ）ገዲፍካና ትኸይድ 

ኣለኻ ？! “ 

 - ሰይድና  ኢብራሂም / ኣብራሃም፡ ናብቲ ብ ድሕሪ ክንደይ ትጽቢት ካብ ኣደና  ሳራ ዘይረኸብዎ 
ኣብ ዕብየቶም ዝተዓደልዎ ህጻንን ወላዲቱን ቁሊሕ እንተኢሎም ከይብቅቡቁ`ሞ  ካብ ታእዛዝ 

ፈጣሪ ከይወጹ ፈርሑ ！ 

- በቲ ተግባሮም ዝፈረሓን ዝሰምበዳን ዘስደመመንን ኣደና  ሃጅር  “  ብፈጣሪ ዝተኣዘዝካዮ  ድዩ 

？！” ኢለን ምስ ሓተታ ፡ “እወ ！” ዝብል መልሲ  ሰመዓ`ሞ ፡ ልበን ገጥ በለ። ሰይድና  

ኢብራሂም ፈጣሪ ዝተባረኸ  ሽሻይን ናብኦም ዘብሉ ሰባትን ክህቦም ለሚኖም ጉዕዘኦም ቀጸሉ። 
ልበን ብእምነት ዝመልኤ ኣደና ሃጅር ከኣ፡-  

- “ በል ！ብፈጣሪ ካብ ተኣዘዘካ፡ሕማቅ ለይቲ ኣይከሕድረናን`ዩ” ኢለን ማይ ወይ ሰብ 

እንተረኸባ፡ ነቲ ዝኾነ  ንዑምራ ወይ ንሓጅ`ሉ ንማካ ዝኸይድ ኣማኒ ተኣዚዙ ንዝክሪ`ቲ ጽንዓት 
ኣደና  ሃጅር ዝፍጽሞ ፡ ካብ ጎቦ ሰፍዋ ናብ ጎቦ መርዋን ብኣንጻሩን ን 7 ግዜ ላዕልን ታሕትን 

ምባል ፍጻመ （ሰዒ） እናፈጸማ መላኢኻ / መልኣኽ  （ጀብሪል/ገብሪኤል）ኣብ ጥቃ`ቲ 

ህጻን （እስማዒል）ሃሪሙ ማይ ኣፈልፈለ （እቲ ክሳብ ሕጂ ዝቅዳሕ ዘሎ ዝተባረኸ ማይ 

ዘምዘም ）እቲ ህጻንን ኣዲኡን ረወዩ ፤ እቲ ማይ ነዕዋፍ ጸወዔ ፤ ኣዕዋፍ  ከኣ ከም ምልክት 

ናይ ማይ ሰብ ጸወዓ ፡ እቲ ጻምእ ድሩቅ ቦታ ኸኣ ዓዲ ሰብ ኮነ። 

ብዓቢዩ ተገዛእነት ሓጅ ብሰይድና ኢብራሂም ዝተጸወዔ ፡ ብዙሕ ካብቲ ኣብ ሓጅ ዝፍጸም 
ተግባራት ከኣ ናይዛ  ዝተባረኸት ስድራ  ፍጻሜታት ዘዘኻኽር`ዩ፡ እዚ ሕጂ ዝዘከርክዎ ንጹኑዕ 
እምነት ኣደና  ሃጅር ዘዘኻኽር`ዩ ። 

ኼር ዘለዎ ቅንያት ዒድ 

